
دیمانە: كارزان كانەبی

*چۆن بوو لە نێوان ئەو هەموو وەرزشــە خۆت لە 
نێو دنیای تۆپی پێ دۆزییەوە؟

-ئــەوە حەزێكــی منداڵیــم بووە و هەر لــە تەمەنی 
منداڵیمــدا حــەز و ئارەزوویەكــی زۆرم بــۆ وەرزش 
هەبــووە و بەهــرەی وەرزشــیم لــە خۆمــدا دۆزیوەتەوە 

و هەستیشم دەكرد لەم یارییە زیاتر سەركەوتووترم.
*ئاســتی یــاری تۆپی پێــی كچان لە كوردســتان 

چۆن دەبینی؟
-لــە ئێســتادا لــە ســەر ئاســتی كوردســتان لــە نێو 
كچانــدا تــا رادەیەكی باش بەڕەوپێــش چووە لە چاو 
ســاڵانی پێشــووتر، ئــەوەش ئەگەر وا بــەردەوام بێت، 

ئاستی یارییەكە زیاتر بەرەو پێش دەچێت.
* بۆچی كچانیش زیاتر روو لەم یارییە دەكەن؟

- ئێستا زیاتر گرنگی دەدەن بە یاری تۆپی پێ و 
كردنەوەی چەند خولێكی جۆراوجۆر لەســەر ئاســتی 
كوردســتان و عێراقیــش هەیــە، ئــەوەش وای كــردووە 
كچــان زیاتــر روو لــەم یارییــە بكــەن لــە شــارەكانی 

كوردستان.
*بــە بۆچوونــی تــۆ پێویســتە چــی بكرێــت بــۆ 

باشتربوونی رەوشی ئەم یارییە لە كوردستان؟
- پێویستە ئەو كەسانەی كە شوێن پەنجەیان دیارە 
لە بەرزكردنەوەی وەرزشــی كچانــدا زیاتر گرنگییان 
پــێ بدرێــت و زیاتــر پاڵەوانیەتــی بۆ یــاری كچانی 

كورد بكرێتەوە و زیاتر هان بدرێن.
* وەكــو یاریزانێــك گرفتــی ئــەم یارییــە زیاتــر لە 

چیدا دەبینی؟
پێویســتە چارەســەر  هەیــەو  زۆرمــان  - گرفتــی 
بكرێــت، یــەك لــەم گرفتانــەش نەبوونــی مووچــەی 
باشە، هەروەها رازینەبوونی خێزانەكان بە وەرزشكردن 

و بەهرەی كچەكانیان كێشەی گەورەیە .

*بەرنامەت بۆ داهاتووی خۆت چییە؟
-هەوڵدەدەم لە داهاتوودا ببمە راهێنەرێك وەك ئەوەی 
خۆشتان دەیبینن راهێنەری ئافرەت زۆر كەمە لەناو 
ئێمــەدا بــۆ زیاتر پشــتگیری كچــە یاریزانەكانمان و 
بەرەوپێشچوونی وەرزش لە ناو ئافرەتدا پێویستمان بە 

راهێنەری ئافرەت هەیە.
*خەونی وەرزشیت وەك یاریزان چیە؟

-مــن وەكو یاریزانێكی تۆپــی پێ زۆر یارییەكەی 
خۆمم خۆشدەوێت و دەمەوێت زیاتر ئاستی خۆم بەرز 
بكەوە و زیاتر خزمەتی یانەكەم بكەم لە داهاتوودا.

*بــە هیــوای ئــەوە نیــت هەڵبــژاردەی كوردســتان 
دابمــەزرێ و تــۆش یەكێك بیت لــە یاریزانەكانی ئەم 

تیپە؟
- بێگومــان نــەك مــن، زۆرێــك لــە یاریزانەكانــی 
تریش ئەم هیوایە دەخوازن و شــانازییە بۆمن كە ئەو 

شەرەفەم پێ بدرێت.
*خانەوادەكەت تاچەند هاوكارتن لە وەرزشكردن؟

-زۆر ســوپاس بــۆ خانەوادەكــەم و ئــەو كەســانەی 
پاڵپشــتم بوون لە وەرزشــكردن و منیــان پێگەیاندووە، 
بەتایبەتــی باوكــی خۆشەویســتم بــەردەوام هاوكاری 

كردووم.
*هیچ یانەیەك داوای گرێبەستی لێ نەكردوویت؟
باكــوور  گازی  لەگــەڵ  مــن  چونكــە  -نەخێــر، 

گرێبەستم كردووە.
*ئەگەر شتێكت ماوە لە كۆتاییدا بیڵێیت؟

- لێــرەوە دەمەوێــت زۆر سوپاســی ئێــوە بكــەم لــە 
گۆڤاری گوڵان كە هەوڵ بۆ باشــتربوونی وەرزشــی 
كچــان دەدەن و یارمەتییان دەدەن، هیوادارم وەرزشــی 
كچــان زیاتــر گرنگــی پــێ بدرێــت و زیاتــر پێــش 

بكەوێت.

كـەوا  بـووە  ئـەوەدا  هەوڵـی  لـە  بـەردەوام  كەركـووك  شـاری  باكـووری  گازی  یانـەی 
باشـترین كچانـی شـارەكەی كۆبكاتـەوە و تیپێكـی بەهێـز دروسـت بـكات، چونكـە مێـژووی 
تیپەكـە  ئەمسـاڵیش  پـێ،  تۆپـی  یـاری  لـە  بەتوانـا  یاریزانـی  لـە  پـڕە  شـاری كەركـووك 
لەسـەر بەدەسـتهێنانی نازنـاوی خولەكـە كێبڕكـێ لەگـەڵ سـەرجەم تیپەكانـی دیكـە دەكات، 
یەكێـك لـە یاریزانانـی تیپەكـەش پەیمـان جومعەیـە كـە لەدایكبـووی سـاڵی 1998ی شـاری 
كەركـووك و قوتابـی كۆلێـژی پـەروەردەی وەرزشـییە لـە قۆناخـی یەكـەم، پێشـووتریش 
پرسـیارێكمان  چەنـد  نزیكـەوە  لـە  كـردووە،  یـاری  كەركـووك  ئافرەتانـی  لەیانـەی 
ئاراسـتەی كـردو ئەویـش وەڵامـی بەمجـۆرە وەڵامـی پرسـیارەكانی گۆڤـاری گوڵانـی دایـەوە.

یۆنــاردۆ بونوچــی بــە رەچەڵــەك ئیتاڵــی و بەرگریــكاری 
یانەی یۆڤانتۆس بە لێدوانێك گومان لەسەر داهاتووی خۆی 
دروست دەكات، رەنگە ریزی خانمە پیرەكە لە وەرزی داهاتوودا 

جێبهێڵێت.
لــە لێدوانێكیــدا بــۆ تۆڕی میدیا ســێتی ئیتاڵــی، بۆنوچی 
گوتــی: مــن گرێبەســتەكەم لەگــەڵ یۆڤانتۆس تاكوو ســاڵی 
2021 بەردەوامــەو هەســت بــە گرنگیــی خــۆم دەكــەم و هیچ 
كێشەیەكم نییە، وەرزی رابردووش چەندین گرێبەستم پێشكەش 

كراو دەمتوانی ریزی بیانكۆنێری جێبهێڵم.
بۆنوچی گومان لەســەر داهاتووی خۆی دروســت دەكات و 
گوتــی: لە ئێســتادا خەریكم خۆم فێــری زمانی ئینگلیزی و 
كەتەلۆنــی دەكــەم، كەس نازانێت لە داهاتوودا چی روودەدات، 

هەموو شتێك بۆی هەیە رووبدات.
رۆژنامەی ســپۆرتی كەتەلۆنی لەســەر قســەكانی بۆنۆچی 
شــیكاری خــۆی كردو ئاشــكرایكرد، كە بۆنوچــی بەم لێدوانە 
دەرگای بە رووی یانەی بەرشــلۆنەدا دەكاتەوە، بە دڵنیاییەوە 
ئــەو  داهاتــووی  چاودێــری  وردی  بــە  كەتەلۆنییەكــە  یانــە 

بەرگریكارە دەكەن و دەیانەوێت لە وەرزی داهاتوودا بیكڕن.

بۆنوچی گومان لەسەر 
داهاتووی دروست دەكات

چێڵسی جێگرەوەی جۆن 
تێری دیاریكرد

رۆژنامــەی دەیلــی مەیلــی بەریتانــی دووپاتــی كــردەوە، 
كــە ئەلێكســیس ســانچێزی ئەســتێرەی یانــەی ئەرســیناڵی 
داهاتــوو  وەرزی  داوەو  خــۆی  دوابڕیــاری  ئینگلیــزی 

تۆپهاوێژەكان بەجێدەهێڵێت.
گرێبەســتی سانچێز ســاڵی داهاتوو تەواو دەبێت و ناوبراو 
ئاشــكرایكردووە، كە بیری لەوە نەكردووەتەوە نوێی بكاتەوەو 

بڕیاری داوە ریزەكانی ئەو یانە لەندەنییە جێبهێڵێت.
پێوەنــدی نێــوان ســانچێز و ئارســین فینگــەر راهێنــەری 
یانەكــە لەبارێكــی زۆر خراپدایــە لــەم وەرزەدا، بۆیــە ئــەو 

یاریزانــە چیلییــە بڕیاری رۆیشــتنی دا، بەڵام بەرپرســانی 
یانەكە رێگرییان لێكرد.

ئەلێكســیس لە بڕیارەكانی فینگــەر ناڕازییە لەبەرئەوەی 
ماوەیەكە لەســەر كورســیی یەدەگ داینــاوەو وەك یاریزانی 
ســەرەكی پشــت بەتواناكانــی نابەســتێت، هەربۆیــە ناوبــراو 

بڕیاری رۆیشتنی داوە.
هەریەكــە لــە یانەكانــی پاریــس ســان جێرمــان فەڕەنســی 
و یۆڤانتۆســی ئیتاڵــی گرێبەســتیان پێشكەشــی ســانچێز 

كردووەو دەیانەوێت لە وەرزی داهاتوو پەلكێشی بكەن.

ئەنتۆنیۆ كۆنتی راهێنەری یانەی چێڵسی ئینگلیزی، كالیدۆ كۆلیبالی یاریزانی یانەی ناپۆلی كردووەتە ئامانج 
و دەیەوێت وەك جێگرەوەی جۆن تێری پەلكێشی ریزی شینپۆشەكانی بكات.

وەرزی رابردوو ئیدارەی یانەكە بەنیازبوون گرێبەست لەگەڵ كۆلیبالی سەنیگالی و بەرگریكاری ئەو یانە ئیتاڵییە 
بكەن، بەڵام نرخی گرێبەستەكەی 60 ملیۆن جونیەی ئیستەرلینی بوو، هەربۆیە كارەكە نەگەیشتە ئەنجام.

لەو كاتەی كاپیتانەكەی بلوز گرێبەستەكەی تەواو بوو، كۆنتی راهێنەر چاوی بڕیوەتە تواناكانی ئەو بەرگریكارەی 
ناپۆلی، چونكە ئاستێكی بەرز پێشكەش دەكات و توانا و خێراییەكی لە رادەبەدەری هەیە.

كۆلیبالی گرێبەستەكەی لەگەڵ ناپۆلی تا هاوینی 2021 بەردەوام دەبێت، چونكە ساڵی رابردوو 
لەگەڵ یانە ئیتاڵییەكە گرێبەستەكەی نوێكردەوە.

سانچێز لەبارەی مانەوەی لە ئەرسیناڵ بڕیاری كۆتایی دا

كەركووك گرفتی دارایی 
هەیە

یانــەی كەركــووك ئــەم وەرزەش گرفتــی داراییەكــەی بەردەوامەو 
هیــچ كــەس و لایەنێــك لای لــێ ناكاتەوە بــۆ ئەوەی بتوانێ لەســەر 
بەدەســتهێنانی خولــی نایابی یانەكانی كوردســتان شــەڕی یانەكانی 
دیكــە بكات. كەركووكییەكان ســوورن لەســەر ئــەوەی بتوانن ئەنجامی 
شایســتە بەدەســت بهێنــن، بــەڵام بێ مووچەیــی یاریزانەكانی هەراســان 
كــردووە، هەرچەنــدە وادەی دەســتپێكردنەوەی یارییەكانی چوارگۆشــەی 
زێڕینیــش نزیــك بۆتــەوەو یاریزانایش چاویــان لەوەیــە مووچەكانیان بگاتە 
گیرفانیان، لەم بارەشەوە دارەوان قادر راهێنەری تۆپی پێی یانەی كەركووك 
بۆ گۆڤاری گوڵان گوتی: »گرفتی دارایی بەردەواممان هەیەو لەبڕی ئەوەی 
ئێمە ســەركەوتووین بۆ چوارگۆشــەی زێڕین خەڵات بكرێین، كەچی مووچەی 
زیاتر لە دوو مانگمان وەرنەگرتووە، ئەوەش یاریزانانی تیپەكەمانی نیگەران 

كردووە، چونكە سەرجەم یانەكانی دیكە باری داراییان لە ئێمە باشترەو 
ئێمــەش دەمانــەوێ شــتێك بــە شــتێك بكەین لە چوارگۆشــەی 

زێڕین، هیواداریشم بەرپرسانی شارەكە هاوكاریی ئێمەش 
بكــەن كــە چاومــان لەوەیــە بتوانیــن نازناوێــك 

بەدەســت بهێنین، چونكە ئەوە خەونی 
ئێمەیە.

هەولێر مانەوەی لە خولی عێراق مسۆگەر دەكات

شێروانە شەڕی بەدەستهێنانی نازناو دەكات

هەرچەندە دەنگۆیەكی زۆر بڵاو بۆتەوە لە نێو شەقامی 
وەرزشــی كوردســتان و عێــراق لە ســەر دابەزینــی یانەی 
وەرزشــیی هەولێر لە خولی نایابی یانەكانی عێراقەوە بۆ 
پلــە یەكــی عێراق، ئەویش دوای ئــەوە هات كە لەماوەی 
رابــردوو بەهــۆی بەكارهێنانــی وشــەی رەگەزپەرســتی 
لەدژی كوردو كوردستان لە شاری نەجەف، یانەی هەولێر 
بەفەرمی داوای كشانەوەی لە خولەكەی لە فیدراسیۆنی 
تۆپی پێی عێراقی كرد، بۆ ئەوەی ئەمســاڵ بڕیارەكەی 
قبــوول بــكات، ئێســتا دەنگۆیەكی زۆر دروســت بووە كە 
گوایــە هەولێر جگە لە ســزادانی بــە 25ملیۆن دینار، بۆ 
خولــی پلــە یەكــی عێراقیــش دابەزێندراوە، لەم بارەشــەوە 
بێجــان ئیبراهیــم ئەندامــی دەســتەی كارگێــڕی یانــەی 
هەولێــر بــۆ گۆڤاری گــوڵان گوتی: »هیــچ هەواڵێكی 

لــەم جــۆرە بوونی نییە و یانــەی هەولێر گەرەنتی ئەوەی 
وەرگرتووە كەوا ئەمســاڵ تەنیا بە كشــانەوە بۆی هەژمار 
بكرێت و ســاڵی داهاتوو بە گوڕوتینێكی دیكەوە دێنەوە 
نێــو خولەكــەو ئەو دەنگۆیانــەش هەمــووی رەتدەكەینەوە، 
ئەوانە تەنیا قسەی دەرەوەی یەكێتی تۆپی پێی عێراقین 
و ئێمــە بەتەواوی قســەی خۆمــان لەگەڵ یەكێتی تۆپی 
پێی عێراقی كردووە، بۆیە نە دابەزێندراوین و نە پارەشمان 
وەكو ســزا لێ ســەندراوە، ئەو دەنگۆیانــە هەمووی دوورە 
لــە راســتی و هیــچ شــتێك كاریگــەری لەســەر ئیدارەی 
یانەكەمــان دروســت نــاكات و گوێ بەهیــچ دەنگۆیەكی 
لەم جۆرەش ناگرین، ئێمە بەردەوام دەبین لە كاری خۆمان 
و بەرنامــەی باشــمان بۆ یانەكــە لە وەرزی نوێی خولەكە 

دەبێت.

تیپــی تۆپــی پێــی یانــەی شــێروانەی قــەزای كــەلار دوای 
ســەركەوتن بۆ یارییەكانی چوارگۆشــەی زێڕینی خولەكە ئێســتا 
یاریزانانــی تیپەكە بە گوڕوتینێكــی زیاترەوە چوونەتە قۆناخێكی 
تــازەوە، ئەویــش هەوڵدانــە بــۆ بەدەســتهێنانی نازنــاوی خولەكــەو 
رۆژانــە خەریكــی مەشــق و راهێنانــی خۆیانــن، لــەم بارەشــەوە 
كاروان محەمــەد راهێنــەری یانەی شــێروانە بــۆ گۆڤاری گوڵان 
گوتی: »ئێستا ئێمە خەریكی ئامادەكارییەكانین بۆ ئەنجامدانی 
یارییەكانــی چوارگۆشــەی زێڕینــی خولەكەو سوپاســی ئیدارەی 
یانەكەمان دەكەین كە بەردەوامن لە پاڵپشــتیكردنی ئێمە، ئێمەش 
هەوڵدەدەیــن كــەوا لەئاســت ئــەو بەرپرســیاریەتییە بیــن و بتوانیــن 

كێبڕكــێ لەگــەڵ ســەرجەم تیپەكانــی تــر بكەیــن.« گوتیشــی: 
»هیــچ گرفتێكمــان نییەو تەنیــا بیر لەوە دەكەینەوە چۆن بتوانین 
یارییــەكان ئەنجــام بدەیــن و خاڵــی زۆر كۆبكەینــەوە و بتوانین لە 
نازنــاوی ئــەم وەرزە نزیــك ببینــەوە. تیپی شــێروانەش تیپێكی لاو 
و بــێ گرفتــە و هەمــوو یاریزانەكان رۆژانە خەریكی مەشــقێكی 
چڕن بۆ ئەوەی بتوانن ئامانجی ئەمساڵمان بپێكین و هاندەرانیش 
رۆڵــی كاریگەریان دەبێت لــە یارییەكان بۆ ئەوەی بتوانن بەردەوام 
پاڵپشتی تیپەكەی خۆیان بكەن، ئێمەش هەوڵدەدەین وەكو نوێنەری 
گەرمیانییەكان بتوانین شایســتەی ئەوە بین كە بۆ یەكەمجار لە 

مێژوومان نازناوەكە بگەڕێنینەوە بۆ گەرمیان.«

